
 

 

 
PRESS RELEASE 

 

निर्वाचित महिला जनप्रतिनिधि स्वय ंकरें अपने आधिकारिक कर्तव्यों का निर्वहन: 
श्रीमती विजया रहाटकर 

 

अयोध्या | 8 अप्रलै, 2025: राष्ट्रीय महिला आयोग द्वारा आज अयोध्या के डॉ राम 
मनोहर लोहिया अवध विश्वविद्यालय में निर्वाचित महिला जन-प्रतिनिधियों हेत ूएक 
दिवसीय क्षमता निर्माण कार्यशाला "SHE IS A CHANGEMAKER" का उद्घाटन 
सत्र आयोजित किया गया। इस कार्यशाला में लगभग 400 महिला जनप्रतिनिधियों ने 
भाग लिया। इस कार्यक्रम का उद्देश्य है कि इन सभी निर्वाचित महिला 
जनप्रतिनिधियों की क्षमता में और अधिक वदृ्धि हो। वे अपने के्षत्रों के विकास में 
महत्वपरू्ण योगदान दें जिससे विकास का लाभ आखिरी छोर पर खड़ े व्यक्ति तक 
पहँुचे। 

इस कार्यक्रम में राष्ट्रीय महिला आयोग की माननीय अध्यक्षा श्रीमती विजया 
रहाटकर, उत्तर प्रदेश राज्य आयोग की अध्यक्ष डॉ बबीता चौहान, राज्य आयोग की 
उपाध्यक्ष श्रीमती चारु चौधरी व सदस्य श्रीमती अपर्णा यादव व अन्य गणमान्य 
उपस्थित रहे। 

अपने सबंोधन में राष्ट्रीय महिला आयोग की अध्यक्षा श्रीमती विजया रहाटकर ने 
महिला प्रतिनिधियों का मार्गदर्शन करत े हुए कहा की “त्रिस्तरीय पचंायती राज 
ससं्थाओ ंकी निर्वाचित महिला जन प्रतिनिधि और अधिक सशक्त बनें, वे पचंायती 
राज ससं्थाओ ंको बेहतर रूप से समझें, इसी उद्देश्य को लेकर राष्ट्रीय महिला आयोग 
देश भर में क्षमता निर्माण कार्यक्रम का आयोजन करेगा। इस कार्यक्रम के माध्यम से 
महिला जनप्रतिनिधियों सरपचंों को पचंायती राज ससं्थाओ,ं लोकतांत्रिक परंपराओ ंव 
सवंधैानिक आदर्शों को समझने का अवसर मिलेगा। अपने अधिकारों व दायित्वों को 
समझकर ये महिला जनप्रतिनिधि अपने गाँवों के विकास से लेकर नवभारत के निर्माण 
में महत्वपरू्ण योगदान देंगी।” निर्वाचित महिला जनप्रतिनिधियों से बात करत े हुए 
श्रीमती विजया रहाटकर ने उन्हें कहा कि वे निर्वाचित होकर आई हैं, वे सक्षम हैं, उन्हें 
अपने आधिकारिक कार्यों को स्वय ंही करना चाहिए, न कि सबंधंियों पर आश्रित रहना 
चाहिए।  

 



 

“कौशल से कुशलता’ को ध्यान में रखकर आयोजित हुए इस कार्यक्रम में सभी 
जनप्रतिनिधि महिलाएँ नए कौशल सीखने के लिए उत्साहित नजर आईं, तथा उन्होंने 
बताया कि “नारी शक्ति वदंन अधिनियम” के बाद तो उन्हें नई पे्ररणा मिली है। राष्ट्रीय 
महिला आयोग महिलाओ ं के सामाजिक, आर्थिक एव ं राजनीतिक सशक्तिकरण के 
लिए प्रतिबद्ध है। 

 

For More Information, you may contact: 

Shri Shivam Garg 
Media Advisor  
National Commission for Women  
+91- 8130375035 
 

 


